
LOGLINE - EHSAANS

Meet Apni patni aur bachche ko khone ke baad depression aur 
tanhaai mein jee raha ek emotionally broken aadmi, ek anjaani 
ladki se hui achanak mulaqat ke baad apne beete hue dard ka 
saamna karta hai aur uske ehsaas ke sahare phir se jeena aur 
pyaar par bharosa karna seekhta hai.

SYNOPSIS :

Meet talented artist, lekin andar se poori tarah toot chuka, 
jo apni patni Jahnvi aur apne bachche ko kho dene ke baad 
depression, tanhaai aur sharab ki aadat mein doob chuka hai. 
Uski duniya sirf uske wafadaar dog Carry aur uske dost Monu 
tak simat chuki hai. Din bhar khamoshi, cigarette aur whisky 
ke sahare jeene wala Meet apni zindagi se har umeed kho chuka 
hai.

Ek din achanak Piya ka scooter Meet se takra jaata hai. Piya 
ko Chot lagne ke baad Meet uski madad karta hai aur apne ghar 
le jaakar uska first aid karta hai. Meet ke rough aur 
beparwah chehre ke peeche chhupa uska caring aur sensitive 
swabhaav Piya ko hairaan kar deti hai. Isi anjaani mulaqat se 
dono ke beech ek narm aur sachcha rishta janam leta hai.

Samay ke saath Piya Meet ke aur kareeb aati hai. Uski chhoti-
chhoti baatein, uski parwah aur uska bina shart saath, Meet 
ke andar dab chuki zindagi ko phir se jagane lagta hai. 
Hostel ki saat manzile use godi mein utha kar chadhne ka ek 
pal unke rishte ko aur gehra bana deta hai, jabki Meet ke 
andar chhupa dard dheere-dheere Piya ke saamne khulne lagta 
hai.

Jab Monu Piya ko Meet ke beete hue dard ke baare mein batata 
hai, ki kaise Jahnvi aur uske bachche ki maut ne Meet ko 
andar se tod diya tha tab Piya sirf usse pyaar hi nahi karti, 
balki uske zakhmon ko apnane ka faisla bhi karti hai. Meet 
bhi pehli baar apne past ko chhodkar ek nayi shuruaat ke liye 
tayyar hota hai.

Aakhirkaar Meet aur Piya shaadi karte hain. Jahnvi ki yaadon 
ko bhulaye bina, unhe apni zindagi ka ek hissa bana kar, dono 
milkar ek naye safar ki shuruaat karte hain. "Ehsaans" ek 
aisi kahani hai jo batati hai ki sachcha pyaar kisi ki kami 
ko nahi mitaata, balki uske dard ke saath jeena aur phir se 
muskurana sikha deta hai.

THE END

